Сөйле, шешен домбыра !
Мақсаты: Оқушыларды халық музыкасын, мәдениеті мен өнерін түсініп, бойына сіңіре білуге дағдыландыру.
Коррекциялық: Оқушылардың таным қызметін түзету, ой-өрісін
жетілдіру, эмоциялық-ерік саласын түзету;
Дамыту: Ырғақты сезіну, биік дыбысталуды есту, музыканы
еске сақтау қабілетін дамыту;
Тәрбиелік: Оқушы бойына музыкалық тәрбие қалыптастырумен қатар,адам өміріндегі музыканың әсерін оқушы бойына музыка
тілімен жеткізу;
Сабақ түрі: Аралас сабақ
Көрнекілік құралдар: слайд, карточкалар, күй таспа, музыкалық аспаптар, плакат.
Сабақ жоспары:
1. Ұйымдастыру кезеңі
2. Жаңа сабақ:
3. Жаңа сабақты бекіту
4. Қорытындылау
5. Үй тапсырмасын беру
Сабақтың өту барысы:
I. Ұйымдастыру кезеңі.
Оқушылармен сәлемдесу, түгендеу
Психологиялық ахуал туғызу.
Балалар сәлемдескеннен Қазақстан Республикасының Мемлекеттік
Әнұранын орындайды.
II. Өткен сабаққа шолу:
Балалар, енді біздер өткен сабаққа шолу жасаймыз.
1. Ән дегеніміз не?
2. Ән дегеніміз – музыкалық шығарма.
3. Ән неден тұрады?
4. Ән музыка және сөзден тұрады.
5. Ән қандай тақырыпта жазылады?
6. Күй дегеніміз не?
-Ендеше, балалар, бүгінгі біздің жаңа сабағымыздың тақырыбы осы күй,орындалатын музыкалық аспапқа байланысты болмақ.
III. Жаңа сабақ.
Оқушылар, біз бүгін сабағымызда қазақ халқының ұлттық музыкалық аспабы – Домбыра аспабы жөнінде түсінік аламыз.Ең алғаш пайда болған аспаптар – домбыра және қобыз аспабы. Уақыт өте келе аспаптың басқа түрлері де шыға [image: http://musicheritage.nlrk.kz/uploads/image/dombra.jpg]бастайды:  

Домбыра - қазақтың халық аспабы. Домбыра - қазақ халқының әрбір үйінде болуы міндетті және қажетті аспап болып есептелгенДомбыраның екі түрі бар - батыстық және шығыстық. Бұл орындалу дәстүрінің екі түрлілігімен ерекшеленеді. Орындалуы тез, виртуозды төкпе күйлерді орындау үшін сол қол домбыра жалымен еркін жылжуы керек. Сондықтан, батыстық домбыра жалы жіңішке және ұзынша болып келеді. Шығыстық жуан және қысқа жалды домбыраларда мұндай техникалық әдіс қолданылмайды. Аспаптар көлемі мен қалыбының түрі дыбысталу күшіне әсер етеді: көлемі үлкен болса, дыбысталуы да сондай болады. Дыбысталу сипатына оң қол техникасының әсері бар: төкпе күйлерде дыбыс қол білезігін күшті сілку арқылы екі ішекті  қағумен  алынса,  шертпе күйлерде  дыбыс жекелеген  қол саусақтарымен ішектерді шерту арқылы берілген. Осылайша домбыра мен күйдің, олардың орындалуы арасында  тығыз байланыс бар. Домбыра тек екі шекті ғана емес, үш шекті де болып келеді. 



[image: http://musicheritage.nlrk.kz/uploads/image/kobiz.jpg]
Қобыз - халықта қасиетті болып есептелген. Жай халық бұл аспапты қолдарына ұстауға да қорқады.Өйткені, қобыз - бұл аспаптың иесі бақсы сияқты ерекше    сиқырлы қасиетке ие және адам тағдырына әсер етеді деген наным бар. Қобыз - екі қылды шекті, ысқысы бар аспап.

[image: http://musicheritage.nlrk.kz/uploads/image/saz_sirnay.jpg]  Сырнай, Үскірік және Тастауық Аспаптардың негізгі тобын
балшықтан, саздан жасалған - саз сырнай, үскірік және тастауық құрайды. Аспаптарға қилы құстардың, аңдардың түрі беріледі. 1-3 саңыраулы, жұмсақ болып келеді.Саздан жасалған аспаптар балалар үшін ермек, ойыншық ретінде пайдаланылған. Бұл аспаптар арқылы балалар желдің, құстар мен аңдардың дауысын берген.
[image: http://musicheritage.nlrk.kz/uploads/image/asatayak.jpg]  Асатаяқ - дауысты аспап. Ол - өрнектермен, темірлермен, алқалармен безендірілген, тегіс басты таяқ, ашық және қатты дауысы бар. Аспаптың дыбысын күшейту үшін бақсылар асатаяқтың басына қойылған қоңырауды пайдаланады. Аспапты сілкілеген кезде темір қоңырау қосымша дыбысталу береді. Асатаяқ та, даңғыра да шамандық әдет-ғұрыптың ажырамас атрибуттары болып табылады, олар халықтың музыкалық тұрмысында жақсы қолданылған. [image: http://musicheritage.nlrk.kz/uploads/image/zhetigen.jpg]Өткен ғасырда екі аспап та біртіндеп ұмтыла бастады, бұларды қобыз алмастырды.
Жетіген - ескі жетішекті дыбысты аспап, түрі гуслиді немесе жатқан араны еске салады. Жетігеннің көне түрі ағаш бөлігінен ойып жасалған ұзынша жәшік тәрізді болып келеді. Мұндай жетігеннің жоғары жағында бұрандалар болмайды. Шектері аспаптың сыртқы жағына тартылады. Әрбір шектің екі жағына асықтар қойылады. Оларды қозғау арқылы шекті әуенді қалыпқа келтіру іске асырылады. Егер асықтар жақындатылса, дыбыс өсіп, алыстатылса - төмендетіледі. 

Халық арасында кеңінен тараған ең танымал аспап – домбыра аспабы. Домбырада әртүрлі музыкалық шығармалар орындалады. Ән, күй, терме, жыр, толғау, тіпті классикалық шығармаларды да орындауға болады.
Бұрын ел арасында  әнші, жыршылар мен күйшілер өмір сүрген. Олар ел аралап, домбырамен тойларда ән салып, халықтың көңілін көтерген. Жаугершілік соғыс кездерінде домбырадан төгілген күй адамға рух беріп, еңсесін көтерген екен. Аты аңызға айналған ержүрек батыр Махамбет те домбырада ән салып, күй тарта білген. Ал ұлы күйшілер, күй өнерінің негізін қалаған Құрманғазы, Дина, Дәулеткерей, Тәттімбеттердің домбыра аспабында ойнау шеберлігі туралы сөз басқа.
Домбыра аспабы, бір сөзбен айтқанда, қазақ халқымен бірге жаралған деп айтуға болады. Қазіргі заманда бұл аспапта ойнауды арнайы оқу орындарында үйретеді.
Қазіргідей ғылым мен техника дамыған заманда, домбыра – ұлттық болмысты бейнелейтін символ, ұлттық музыка өнерінің жаршысы болмақ.
Домбыраның құрылымы:

[image: F:\сканер 006.jpg] Домбыра негізгі үлкен үш бөліктен тұрады: шанағы(кеудесі), мойны және басы;
-Шанақта дауыс шығаруға арналған ойық, үлкен тиек және ішекті тартып
тұратын түйме орналасқан ;
-Мойын пернелерге бөлінген;саны19
-Басында ішекті тартып бұрауға арналған екі құлақ бар. Құлаққа екі ішек тағылады. Құлақ домбыраның күйін келтіруші роль атқарады.

Балалар, енді осы домбыра аспабында ойналып қаралы қайғыны естірткен күй туралы аңызды тыңдаңыздар.


Аңыз күй
 «Ақсақ құлан»

Ертеде ел билеген Хан өмір сүріпті. Бір күні оның жалғыз баласы әкесінің тілін алмай, құлан аулауға шығады. Құлан аулап жүріп, хан баласы ұзап кеткенін байқамай қалады.
Біршама уақыт өтеді. Жазық далада бір топ құлан жайылып жүр. Хан баласының атқан оғы үйірді бастап жүрген басшы құланды жаралайды. Жараланып ызаланған құлан аңшыға қарсы шауып келіп, баланы теуіп өлтіреді. 

Хан бір сұмдықтың болғанын сезіп, баласы туралы жаман хабар әкелген адамның көмейіне қорғасын балқытып құйдырамын деп уәде береді. Халық не істерін білмей қиналады. Сол кезде елге танымал күйші келіп, домбыраны алады да, бір күйді ойнай жөнеледі. 

Күйді тыңдап отырғанда, аңшылық көрініс, ашулы құландардың шабысы, хан баласының өлімі көз алдыңыздан өтіп жатады. 
Хан болған жағдайды түсінеді. Күйші болған жағдайды күй арқылы жеткізеді. Хан берген уәдесінен таймас үшін өзіне қайғылы хабар жеткізген домбыраға қорғасын ертіп құйдырады... Міне,күй құдіреті деп осыны айт!                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                     
Домбыраның шанағындағы ойық осылай пайда болған екен деседі.

Міне, балалар, қазақ халқының ұлттық музыкалық аспабы – домбыра туралы айтылар аңыз да, шертілер сыр да өте көп. Біз бүгін сабақта ол туралы біраз мағлұмат алдық.
Енді осы күйді тыңдап көрейік. Күй «Ақсақ құлан» деп аталады.
(Үнтаспадан күй тыңдалады.)
б) Сергіту сәті: «Кім жылдам?» ойыны ойналады. Үш оқушы тақтаға
шығып қағаздан қиылып әзірленген домбыра суретінің қиылған
бөлшектерінен домбыраны құрастырады.

Балалар біздер өткен сабақтарда ноталардың жазылуын үйренгенбіз. Бүгін сол ноталарды қайталай отырып До-мажор(C-dur) гаммасын дауыстап айтып үйренеміз.
Оқушылар арнайы әзірленген сауытты тақтаға ноталарды орналастырады.
-До-дан басталып келесі –до-ға дейін қатарласқан дыбыс қатарын До-мажор гаммасы деп атаймыз. Кез келген әнді, музыкалық шығарманы қағаз бетіне түсіру үшін осы ноталарды пайдаланамыз.
IY. Жаңа сабақты бекіту.
1. Қандай қазақтың ұлттық аспаптарын білесіңдер?
2. Ең кеңінен таралған музыкалық аспап қалай аталады?
3. Домбыра аспабының құрылымын атаңдар.
4. Домбырада не орындалады?
5. Аңыз күй қалай аталады?
6. «Ақсақ құлан» мен «Көңіл ашар» күйінің айырмашылығы неде?
7. Жеті нотадан құралған музыкалық дыбыстардың қатары не деп атала

